
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ UԵՊՏԵՄԲԵՐԻ 9-Ի N 1251-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱUԻՆ
 
Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածով` Հայաuտանի Հանրապետության կառավարությունը որոշում է.
1. Հայաuտանի Հանրապետության կառավարության 2010 թվականի uեպտեմբերի 9-ի «Պետական գրանցման ենթակա տրանսպորտային միջոցների տեսակների ցանկը, տրանսպորտային միջոցների պետական հաշվառման կարգը, պետական գրանցման և պետական հաշվառման համար պարտադիր ներկայացվող փաստաթղթերի ցանկերը, տրանսպորտային միջոցի սեփականության իրավունքի պետական գրանցման վկայականի, պետական հաշվառման ազգային ու միջազգային վկայագրերի և «ժամանակավոր ներմուծում» մաքսային ռեժիմով Հայաստանի Հանրապետություն ներմուծված տրանսպորտային միջոցների հաշվառման վկայագրի ձևերը, ինչպես նաև «ժամանակավոր ներմուծում» մաքսային ռեժիմով Հայաստանի Հանրապետություն ներմուծված տրանսպորտային միջոցների հաշվառման կարգը սահմանելու, Հայաստանի Հանրապետության կառավարության 2006 թվականի նոյեմբերի 30-ի N 1853-Ն որոշման մեջ փոփոխություններ կատարելու և Հայաստանի Հանրապետության կառավարության 2007 թվականի օգոստոսի 30-ի N 1041-Ն որոշումն ուժը կորցրած ճանաչելու մասին» N 1251-Ն որոշմամբ հաստատված Հավելված 2-ը լրացնել նոր 27.1 կետով հետևյալ  բովանդակությամբ` 


«27.1. Սույն կարգի 26 և 27 կետերում նշված տրանսպորտային միջոցները հաշվառվում, վերահաշվառվում և հաշվառումից հանվում են` առանց սույն կարգով սահմանված տրանսպորտային միջոցի տեխնիկական զննության կտրոնը ներկայացնելու` ելնելով փոխադարձության սկզբունքից` Հայաստանի Հանրապետության արտաքին գործերի նախարարության տեղեկանքի հիման վրա»:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԻՄՆԱՎՈՐՈՒՄ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ UԵՊՏԵՄԲԵՐԻ 9-Ի N 1251-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱUԻՆ»
ՈՐՈՇՄԱՆ ԸՆԴՈՒՆՄԱՆ ՎԵՐԱԲԵՐՅԱԼ
1. Անհրաժեշտությունը

Հայաuտանի Հանրապետության կառավարության 2010 թվականի uեպտեմբերի 9-ի «Պետական գրանցման ենթակա տրանսպորտային միջոցների տեսակների ցանկը, տրանսպորտային միջոցների պետական հաշվառման կարգը, պետական գրանցման և պետական հաշվառման համար պարտադիր ներկայացվող փաստաթղթերի ցանկերը, տրանսպորտային միջոցի սեփականության իրավունքի պետական գրանցման վկայականի, պետական հաշվառման ազգային ու միջազգային վկայագրերի և «ժամանակավոր ներմուծում» մաքսային ռեժիմով Հայաստանի Հանրապետություն ներմուծված տրանսպորտային միջոցների հաշվառման վկայագրի ձևերը, ինչպես նաև «ժամանակավոր ներմուծում» մաքսային ռեժիմով Հայաստանի Հանրապետություն ներմուծված տրանսպորտային միջոցների հաշվառման կարգը սահմանելու, Հայաստանի Հանրապետության կառավարության 2006 թվականի նոյեմբերի 30-ի N 1853-Ն որոշման մեջ փոփոխություններ կատարելու և Հայաստանի Հանրապետության կառավարության 2007 թվականի օգոստոսի 30-ի N 1041-Ն որոշումն ուժը կորցրած ճանաչելու մասին» N 1251-Ն որոշման համաձայն,  հաշվառման, վերահաշվառման և հաշվառումից հանելու գործողությունները մերժվում են հաշվառման ստորաբաժանման պաշտոնատար անձի կողմից, եթե տրանսպորտային միջոցի վրա բացակայում է ուժի մեջ գտնվող տեխնիկական զննության կտրոնը:

Վերոնշյալ որոշման պահանջը տարածվում է նաև Հայաստանում հավատարմագրված օտարերկրյա դեսպանություններին, միջազգային կազմակերպություններին, հյուպատոսական հիմնարկներին և նրանց անձնակազմի անդամներին պատկանող տրանսպորտային միջոցների հաշվառման, վերահաշվառման և հաշվառումից հանելու գործողությունների ժամանակ: Վերոնշյալ որոշումը հակասում է 1961թ. «Դիվանագիտական կապերի մասին» Վիեննայի կոնվենցիայի 22 և 30 հոդվածների դրույթներով նախատեսված  դիվանագիտական ներկայացուցչությունների և դիվանագիտական գործակալներին պատկանող գույքի անձեռնմխելիությանը, ինչպես նաև միջազգային պրակտիկայում կիրառվող  փոխադարձության սկզբունքին:

2. Ընթացիկ իրավիճակը և խնդիրները


Ներկայումս, համաձայն Հայաuտանի Հանրապետության կառավարության վերոնշյալ որոշման, պահանջվում է տեխնիկական զննություն անցկացնել Հայաuտանի Հանրապետությունում Ամերիկայի Միացյալ Նահանգների դեսպանության և նրա անձնակազմի անդամներին պատկանող տրանսպորտային միջոցները հաշվառելուց, վերահաշվառելուց և հաշվառումից հանելու ժամանակ:

 Հայաստանում ԱՄՆ դեսպանությունը պաշտոնական հայտագրով դիմել է ՀՀ արտաքին գործերի նախարարություն, որպեսզի թույլ տրվի դեսպանությանը և դիվանագետներին պատկանող տրանսպորտային միջոցները հաշվառել, վերահաշվառել և հաշվառումից հանել առանց վերոնշյալ որոշմամբ սահմանված պարտադիր տեխնիկական զննության կտրոն ներկայացնելու` հաշվի առնելով փոխադարձության սկզբունքը և միևնույն ժամանակ նշելով, որ Ամերիկայի Միացյալ Նահանգներում Հայաստանի Հանրապետության դեսպանության անդամներից ներմուծման, գրանցման կամ վաճառքի ժամանակ չի պահանջվում կատարել այդ տրանսպորտային միջոցների զննում կամ վնասակար արտանետումների փորձարկում: 


 Նշված խնդրի չկարգավորելը այնքանով է վտանգ  պարունակում, որ նմանատիպ մոտեցում կարող է կիրառվել օտարերկրյա պետություններում գործող Հայաստանի Հանրապետության դիվանագիտական ներկայացուցչությունների նկատմամբ:
3. Տվյալ բնագավառում իրականացվող քաղաքականությունը

Վերոնշյալ որոշման ընդունումը կհանդիսանա միջազգային պրակտիկայում ընդունված և շատ հաճախ կիրառվող փոխադարձության սկզբունքի օրինակ:

4. Կարգավորման նպատակը և բնույթը

Տես 1, 2 կետեր

5. Նախագծի մշակման գործընթացում ներգրավված ինստիտուտները և անձինք

Նախագիծը նախապատրաստվել է ՀՀ արտաքին գործերի նախարարության 

ա) Իրավաբանական վարչության,

բ)_Պետական արարողակարգի ծառայություն| գործակալության կողմից:

6. Ակնկալվող արդյունքը

Որոշման նախագծի ընդունմամբ կապահովվի միջազգային պրակտիկայում գոյություն ունեցող փոխադարձության սկզբունքի կիրառումը և կկանխվի օտարերկրյա պետություններում ՀՀ դիվանագիտական ներկայացուցչություններից և դիվանագետներից, փոխադարձության հիման վրա, իրենց տրանսպորտային միջոցները հաշվառելու, վերահաշվառելու և հաշվառումից հանելու առանց վերոնշյալ որոշմամբ սահմանված պարտադիր տեխնիկական զննության կտրոն ներկայացնելու:
ՏԵՂԵԿԱՆՔ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ UԵՊՏԵՄԲԵՐԻ 9-Ի N 1251-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱUԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՄԲ    ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2010 թվականի սեպտեմբերի 9-ի N1251-Ն որոշման մեջ լրացում կատարելու մասին » Հայաստանի Հանրապետության կառավարության որոշման ընդունման կապակցությամբ  պետական բյուջեում ծախսերի և եկամուտների էական ավելացում կամ նվազեցում չի նախատեսվում:
ՏԵՂԵԿԱՆՔ
«ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ UԵՊՏԵՄԲԵՐԻ 9-Ի N 1251-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱUԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ    
«Հայաստանի Հանրապետության կառավարության 2010 թվականի սեպտեմբերի 9-ի N1251-Ն որոշման մեջ լրացում կատարելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա: 

ԱՄՓՈՓԱԹԵՐԹ
« ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ UԵՊՏԵՄԲԵՐԻ 9-Ի N 1251-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ՈՍՏԻԿԱՆՈՒԹՅԱՆ, ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ
	Առարկության, առաջարկության հեղինակը
	Առարկության, առաջարկության բովանդակությունը
	Եզրակացություն, կատարված փոփոխությունները

	1. ՀՀ ոստիկանություն
	Առարկություններ և առաջարկություններ չկան:
	

	2. ՀՀ ֆինանսների   նախարարություն
	Որոշման նախագծի վերաբերյալ նախարարության կողմից ներկայացվել են առարկություններ, նշելով, որ ՀՀ կառավարության 2010թ. սեպտեմբերի N1251-Ն որոշմամբ ամրագրված դրույթները ոչ մի կերպ չեն հակասում «Դիվանագիտական կապերի մասին» Վիեննայի կոնվենցիայով ամրագրված դրույթներին: Նախարարությունը նշել է նաև, որ «Ճանապարհային երթևեկության անվտանգության ապահովման մասին» ՀՀ օրենքից, ՀՀ կառավարության   2007թ. փետրվարի 15-ի N 344-Ն և ՀՀ կառավարության 2010թ. սեպտեմբերի 9-ի N1251-Ն որոշումներից երևում է, որ ՀՀ տարածքում շահագործվող բոլոր տրանսպորտային միջոցները, այդ թվում նաև ՀՀ-ում հավատարմագրված դիվանագիտական առաքելություններին, միջազգային կազմակերպություններին, դիվանագիտական ներկայացուցչություններին, հյուպատոսական հիմնարկներին, դիվանագիտական գործակալներին պատկանող տրանսպորտային միջոցները այսպես թե այնպես պարտադիր կերպով անցնում են տեխնիկական զննություն, որի արդյունքում էլ ստանում են համապատասխան տեխնիկական զննության կտրոն:
	Որոշման նախագծի վերաբերյալ առարկությունները չեն ընդունվել և փոփոխություններ չեն կատարվել: 

Հայտնում ենք, որ նախագծով թեև նախատեսվում է, որ ՀՀ կառավարության 2010թ. սեպտեմբերի 9-ի 1251-Ն որոշման հավելվածի 26-րդ և 27-րդ կետերում նշված տրանսպորտային միջոցները հաշվառվում են, վերահաշվառվում  և հաշվառումից հանվում են առանց տրանսպորտային միջոցի տեխնիկական զննության կտրոն ներկայացնելու, սակայն նախատեսված է նաև պայման, ըստ որի դա կիրառվում է այն պետությունների դիվանագիտական ներկայացուցչությունների և դիվանագետների փոխադրամիջոցների նկատմամբ, որոնք ՀՀ դիվանագիտական ներկայացուցչությունների և դիվանագետների փոխադրամիջոցների համար չեն պահանջում տեխնիկական զննություն (այսինքն, տեխնիկական զննությունից ազատումը կատարվում է փոխադարձության սկզբունքից ելնելով):  Ընդ որում այդ պետությունները, որոնք կիրառում են այդ պրակտիկան, տեխնիկական զննությունը դիտարկում են որպես դիվանագիտական ներկայացուցչությունների և դիվանագետների գույքի զննություն, հետևապես նաև դրանց անձեռնմխելիության խախտում: Ելնելով վերը նշվածից` նախագիծը նախատեսում է տեխնիկական զննության կտրոն ներկայացնելու պահանջից ազատում միայն փոխադարձության սկզբունքի հիման վրա:
Հարկ ենք համարում նշել, որ մինչև ՀՀ կառավարության 2010թ. սեպտեմբերի 9-ի N 1251-Ն որոշումն ընդունելը, Հայաստանի Հանրապետությունում հավատարմագրված դիվանագիտական ներկայացուցչություններին և նրանց անդամներին պատկանող տրանսպորտային միջոցները երբևիցե չեն անցել տեխնիկական զննություն: Վերոնշյալ որոշման ընդունումից հետո միայն, ս.թ. հունվարի 1-ից պահանջվել է Հայաստանում հավատարմագրված դիվանագիտական ներկայացուցչություններից և նրանց անդամներից  տեխնիկական զննության կտրոն ներկայացնելը տրանսպորտային միջոցների հաշվառման, վերահաշվառման և հաշվառումից հանելու ժամանակ:











